
ХУЛОСАИ ниҳоии
шурои диссертатсионии бИ.КОА-021-и назди Донишгоҳи миллии
Тоҷикистон барои дарёфти дараҷаи илмии доктори фалсафа (РЬВ)

Парвандаи аттестатсионии №___
Қарори шурои диссертатсионӣ аз 20-уми апрели соли 2023, №46

Барои сазовор донистани Каримова Гулзира Нуруллоевна, шаҳрванди 
Ҷумҳурии Тоҷикистон ба дараҷаи илмии доктори фалсафа (РЪП).

Диссертатсияи Каримова Гулзира Нуруллоевна дар мавзуи “Вожаҳои 
мураккаби сеҷузъа дар забони адабии муосири тоҷикӣ” барои дарёфти дараҷаи 
илмии доктори фалсафа (РЬВ), доктор аз рӯйи ихтисоси 60020500 - Филология 
(60020502 - Забони тоҷикӣ) дар ҷаласаи шурои диссертатсиони бО.КОА-021-и 
назди Донишгоҳи миллии Тоҷикистон (734025, шаҳри Душанбе, хиёбони Рӯдакӣ 
17, фармоиши Комиссияи олии аттестатсионии назди Президенти Ҷумҳурии 
Тоҷикистон аз 01-уми июли соли 2022, таҳти №210/шд) аз 26 январи соли 2023, 
суратҷаласаи №33 барои ҳимоя қабул гардидааст.

Довталаби дараҷаи илмии доктори фалсафа (РйО) Каримова Гулзира 
Нуруллоевна 21-уми январи соли 1990 дар ноҳияи Данғара таваллуд шудааст. 
Соли 2012 факултети филологияи Донишгоҳи давлатии Бохтар (собиқ 
Қурғонтеппа)-ро бо ихтисоси филолог, муаллими забон ва адабиёти тоҷик хатм 
намудааст. Солҳои 2015-2017 ҳамчун магистрант ва солҳои 2017-2020 ба сифати 
докторант (Р11В)-и Институти забон ва адабиёти ба номи Рӯдакии Академияи 
миллии илмҳои Тоҷикистон таҳсил намудааст.

Феълан ба ҳайси ҳайси муовини директор оид ба корҳои методӣ ва умумии 
Пажуҳишгоҳи илмӣ-тадқиқотии фарҳанг ва иттилооти Вазорати фарҳанги 
Ҷумҳурии Тоҷикистон фаъолият дорад.

Диссертатсия дар шуъбаи забони Институти забон ва адабиёт ба номи 
Рӯдакии Академияи миллии илмҳои Тоҷикистон иҷро шудааст.

Мушовири илмй: Мирзоев Сайфиддин - номзади илми филология, мудири 
шуъбаи забони Институти забон ва адабиёти ба номи Абуабдуллоҳи Рӯдакии 
АМИТ.

Муқарризони расмй: Ҳасанзода Абдуҷамол Ашраф - доктори илми 
филология, профессори кафедраи забони тоҷикии Донишгоҳи давлатии Хуҷанд 
ба номи академик Бобоҷон Ғафуров; Раҷабов Абубакр Ашурович - номзади илми 
филология, мудири кафедраи забони тоҷикии назди факултети филологияи 
тоҷикӣ Донишгоҳи давлатии омӯзгории Тоҷикистон ба номи С.Айнӣ.

Муассисаи пешбар - Донишгоҳи байналмилалии забонҳои хориҷии 
Тоҷикистон ба номи Сотим Улуғзода дар тақризи мусбати худ, ки аз ҷониби 
номзади илми филология, дотсент, мудири кафедраи забони тоҷикӣ Усмонова 
М.Х., ., ташхисгар, номзади илми филология, муаллими калони кафедраи мазкур 

Сафарова Г.Ф., котиби илмии ҷаласа - муаллими калон Холов Ф.К. ва имзову 
муҳри ректори муассиса, доктори илмҳои филология, профессор Гулназарзода 
Ж.Б. пешниҳод шудааст, қайд менамояд, ки диссертатсияи Каримова Гулзира 
Нуруллоевна дар мавзуи “Вожаҳои мураккаби сеҷузъа дар забони адабии муосири 
тоҷикӣ” ба талаботи бандҳои 31-37-и тартиби додани дараҷаҳои илмӣ, ки бо 
Қарори Ҳукумати Ҷумҳурии Тоҷикистон аз 30-юми июни соли 2021, таҳти №267 
тасдиқ шудааст, мувофиқ буда, муаллифи он барои дарёфти дараҷаи илмии 
доктори фалсафа (РйЭ), доктор аз рӯйи ихтисоси 60020500 - Филология 
(60020502 - Забони тоҷикӣ) сазовор мебошад.

Муқарризон ва муассисаи пешбар бо назардошти муқаррароти бандҳои 67- 
70 ва 74-75-и Тартиби додани дараҷаҳои илмӣ, ки бо Қарори Ҳукумати Ҷумҳурии 
Тоҷикистон аз 30-юми июни соли 2021, таҳти №267 тасдиқ шудааст, интихоб ва 
таъйин гардидаанд. Интихоби муқарризони расмӣ ва муассисаи пешбар ба он 
асоснок мегардад, ки онҳо мутахассисони бевоситаи соҳаи забоншиносӣ буда, 
дар корҳои илмию таҳқиқотӣ фаъолона иштирок менамоянд ва дар ин самт асару 
мақолаҳои зиёде таълиф кардаанд, ки мазмуну муҳтавои онҳо ба мавзуи 
диссертатсияи мазкур иртибот дорад.

Довталаби дараҷаи илмӣ доир ба мавзуи диссертатсия 11 мақолаи илмӣ ба 
нашр расонидааст, ки аз ин номгӯй 6 мақола дар маҷаллаҳои тақризшавандаи 
Комиссияи олии аттестатсионии назди Президенти Ҷумҳурии Тоҷикистон ба чоп 
расидаанд. Маводи интишоргардида нуктаҳои асосӣ, натиҷаҳо ва мазмуни 
диссертатсияро инъикос намуда, саҳми шахсии муаллифро собит менамоянд.

I. Таълифоти муаллиф дар маҷаллаҳои илмии тақризшавандаи Комиссияи олии 
атгестатсионии назди Президенти Ҷумҳурии Тоҷикистон:

[1-М]. Каримова Г.Н. Баррасии вожаҳои мураккаби сеҷузъа, ки ба бонку 
бонкдорӣ марбутанд / Г.Н. Каримова //Маҷаллаи илмии “Суханшиносӣ” АИ ҶТ. - 
Душанбе,2019. -№1.-С.57-66.

[2-М]. Каримова Г.Н. Нақши бандаки изофӣ дар сохтани вожаҳои мураккаб / 
Г.Н. Каримова //Ахбори Академияи илмҳои Ҷумҳурии Тоҷикистон. - Душанбе: 
Дониш, 2019. - №2 (256). - С. 179-183.

[3-М]. Каримова Г.Н. Мавқеи калимасозии вожаи “мӯй” дар сохтани калимаҳои 
мураккаби сеҷузъа /Г.Н. Каримова //Паёми Донишгоҳи миллии Тоҷикистон. - 
Душанбе, 2019. - №8. - С. 68-72.

[4-М]. Каримова Г.Н. Пажуҳиши чанд истилоҳи мураккаби сеҷузъа / Г.Н. 
Каримова //Маҷалаи илмии “Суханшиносӣ” АИ ҶГ. - Душанбе, 2020. - №2. - С. 16-25.

[5-М]. Каримова Г.Н. Таҳқиқи сохториву маъноии номвожаҳои ҷуғрофии 
мураккаби сечузъа /Г.Н. Каримова //Ахбори Академияи илмҳои Ҷумҳурии 
Тоҷикистон. - Душанбе: Дониш, 2020. - №2 - С. 143-147.

[6-М]. Каримова Г.Н. Нақши Мирзо Турсунзода дар корбурди ифодаҳои халқӣ 
(дар пояи маводи достони “Ҳасани аробакаш”) /Г.Н. Каримова //Ахбори Академияи 
илмҳои Ҷумхурии Тоҷикистон. - Душанбе: Дониш, 2021. - №3- С.72-76.

П. Мақолаҳои муаллиф дар маҷмуаҳо ва нашрияҳои дигари илмй:
[7-М]. Каримова Г.Н. Нақши вожаҳои сеҷузъа дар такмили забони тоҷикӣ / Г.Н. 

Каримова //Маърифати омӯзгор. - Душанбе, 2016. - №7. -С.58-59.
[8-М]. Каримова Г.Н. Вожаҳои мураккаби сеҷузъа ва мавқеи онҳо дар давраи 

истикдол /Г.Н. Каримова //Душанбе (минбари эҷодкорони пойтахт). - Душанбе, 2017. - 
№4.-С. 60-62.

[9-М]. Каримова Г.Н. Баррасии вожаҳои мураккаби сеҷузъа бо унсури «хона» 
//Маводи конференсияи байналмилалии “Роҳи абрешим ва робитаҳои байнифарҳангии 
Авруосиё” /Г. Н. Каримова. - Душанбе, 2018. - С. 215-219.

[10-М]. Каримова Г.Н. Тахдили истилоҳоти сеҷузъаи соҳаи фарҳанги ғайримоддӣ 
/ Г.Н. Каримова //Осор. - Душанбе: Аржанг, 2018. - С. 332-358.

[11-М]. Каримова Г.Н. Калимаҳои мураккаби сеҷузъа ва хусусиятҳои 
таркиббандии онҳо (дар асоси маводи соҳаҳои кишоварзӣ ва чорводорӣ) //Масъалаҳои 
мубрами забоншиносии миллӣ. Маводи конференсияи ҷумҳуриявӣ бахшида ба 90- 
солагии Шарофиддин Рустам. / Г.Н. Каримова. - Душанбе: Мулквар, 2021. - С. 93-102.

Ба автореферати диссертатсия аз муҳаққиқони зерин тақризҳо ба шурои 
диссертатсионй ворид шудаанд:

1. Тақризи доктори илми филология, мудири кафедраи забони тоҷикии 
МДТ “Донишгоҳи давлатии тиббии Тоҷикистон ба номи Абуалӣ ибни Сино” 
Низомова Санавбар мусбат буда, ба автореферт ду эрод зикр шудааст:
- дар автореферати диссертатсия ғалатҳои имлоиву техникӣ ва забонӣ мушоҳида 
мешаванд (саҳ. 11, 19...).
- муҳаққиқ калимаҳои мураккаби омехтаро ба боби алоҳида ва ё зербоб ҷудо 
намуда, таҳлил мекард, беҳтар мешуд.

2. Тақризи номзади илми филология, дотсенти кафедраи забонҳо ва фанҳои 
гуманитарии филиали Донишгоҳи миллии таҳқиқотӣ технологии “МИСИС” дар 
шаҳри Душанбе Абдуллоева Заррина Фатҳуллоевна низ мусбат буда, чунин 
эродҳо пешниҳод шудаанд:
- дар саҳ. 4. муроди Фирдавсӣ аз “сухан гуфтани паҳлавонӣ-ш ҳаст” Дақиқии 
шоир аст, на устод Рӯдакӣ. Илова бар ин, “навгӯвожа”, ки ба Рӯдакӣ нисбат 
медиҳанд, дар асл “навгувора” аст, ки дар сурудаи Рӯдакӣ бо “санги хора” 
ҳамқофия аст.
- дар саҳ. 5. вожаи “мушкилосонкасон” оварда шудааст. Ин калима дар шеъри 
Мирзо Турсунзода дар асл “мушкилосонкункасон” аст, на “мушкилосонкасон”.

3. Тақризи номзади илми филология, дотсенти кафедраи забоншиносӣ ва 
таърихи забони Донишгоҳи давлатии Кӯлоб ба номи Абуабдуллоҳи Рӯдакӣ 
Шаҳбози Рустамшо мусбат буда, чунин эродҳо зикр шудаанд:

- дар қисматҳои «Тасвиби амалии натиҷаҳои таҳқиқ» ва «Нашри таълифоти илмӣ 
дар мавзуи диссертатсия»-и муқаддима фикрҳои такрор ба назар мерасанд.
- баъзе бандҳои нуктаҳои ба ҳимоя пешниҳодшаванда бо аҳаммияти назарию 
амалии кор мазмунан якхела мебошанд.
- нуктаҳои ба ҳимоя пешниҳодшаванда ба таври умумӣ баён гардидаанд ва 
мавқеи устувори муҳаққиқро нишон намедиҳанд. Хуб мешуб, ки муаллиф ҳар як 
банди нуктаҳои ба ҳимоя пешниҳодшавандаро бо ифодаҳои «Муқаррар карда 
шуд, ки...», «Собит карда шуд, ки...», «Муайян гардид, ки...», «Таҳлилу баррасӣ 
нишон дод, ки...» ва монанди инҳо шуруъ менамуд.
- муаллиф дар қисмати тавсияҳо оид ба истифодаи амалии натиҷаҳои таҳқиқ 
андешаҳои ҳудро ба чор қисмат ҷамъбаст намудааст, ки, ба андешаи инҷониб, 
хеле кутоҳ ва мухтасар аст;
- дар автореферати диссертатсия баъзе ғалатҳои имлоӣ (саҳ. 4, 9, 14 ва ғайра ), 
услубӣ (саҳ. 3, 4, 6, 9, 11, 12 ва ғайра) ва аломатҳои китобат (саҳ. 5, 7, 17 ва ғайра) 
ба назар мерасанд.

4. Тақризи номзади илми филология, мудири кафедраи забонҳои хориҷии 
Донишгоҳи технологии Тоҷикистон Носиров Сабур мусбат буда, ба автореферат 
се эрод гирифта шудааст:
- дар саҳифаи 5-и фишурдаи диссертатсия муаллиф барои тақвияти андешаи худ 
дар хусуси он ки, чун дар осори адибони адабиёти давраи классикӣ, дар осори 
намояндагони адабиёти давраи муосир низ ҳолатҳои истифодаи калимаҳои 
бисёрҷузъа ба мушоҳида мерасанд, вожаи “мушкилосонкасон”-ро мисол оварда, 
бидуни овардани байти шоҳид онро сохтаи устод Мирзо Турсунзода медонад, ки 
хато аст. Бояд гуфт, ки дар осори устод Мирзо Турсунзода чунин вожа ба 
мушоҳида намерасад. Шояд муаллиф вожаи “мушкилосонкункасон”-ро дар назар 
дошта бошад, ки шоир онро дар байти зер истифода кардааст:

Дар ҷаҳон бедӯст будан мушкил аст, 
Мушкилосонкункасонро гум макун.

- дар саҳифаҳои 4 ва 5-и фишурда муаллиф вожагоне чун навгӯвожа, 
сафарнокардамардумдида ва мушкилосонкункасонро шарҳу эзоҳ дода, дар зимн 
таъкид мекунад, ки “ин навъи калимаҳои мураккаби сеҷузъа ё бисёрҷузъа умри 
кутоҳ доранд ва дар ҳамон мисраҳои шеърӣ. ва осори насрӣ ё назмӣ боқӣ 
мемонанд”, ки ин нукта, ба андешаи мо, баҳсбарангез ба назар мерасад.
- дар фишурдаи диссертатсия баъзе хатоҳои техникӣ, имлоӣ ва услубӣ ба 
мушоҳида мерасанд: саҳ. 3. 7, 10, 11, 19, 24.

Муқарризон дар баробари муайян кардани баъзе эроду нуқсонҳои 
диссертатсия ва автореферати он (тоҷикӣ ва русӣ) аҳаммияти ҷанбаҳои 
назариявию амалӣ ва навоварии кор, инчунин дастовардҳои илмии муаллифи 
диссертатсияро таъкид карда, онро барои дарёфти дараҷаи илмии доктори 
фалсафа (РйВ), доктор аз рӯйи ихтисоси 60020500 - Филология (60020502 - 
Забони тоҷикӣ) сазовор донистанд.

4



Шурои диссертатсионӣ қайд менамояд, ки довталаби дараҷаи илмӣ дар 
асоси таҳқиқи илмӣ чунин масъалаҳоро ҳаллу фасл намудааст:

- таҳқиқи баанҷомрасида дар қисмати лексика, махсусан вожасозии 
калимаҳои мураккаби сеҷузъа, дар асоси маводи осори бархе аз нависандагони 
тоҷик ва давраи Истиқлол сурат гирифта, имкон медиҳад, ки омӯзиши нисбатан 
амиқи таркиби луғавӣ амалӣ гардида, он аз ҳисоби калимаҳои мураккаби дар 
забон мавҷуднабуда бой хоҳад шуд.

- ҷанбаҳои илмию назарии вожаву истилоҳоти мураккаби сеҷузъа аз нигоҳи 
маъно ва сохтор ба таври возеҳ ва хеле муфассал таҳлил карда шудаанд.

- омӯзиши мавзуи мазкур на танҳо дар ташхиси вожаҳои муайяни забон 
мусоидат менамояд, балки барои ошкор сохтани баъзе масъалахои 
этнолингвистӣ маводи муфид дода метавонад.

- навгонии таҳқиқ, пеш аз ҳама, дар он зоҳир мегардад, ки таҳқиқи вожаву 
истилоҳоти сеҷузъаи забони тоҷикӣ бори аввал мавриди таҳлили монографӣ 
қарор мегирад.

Асосҳои назариявии таҳқиқро пажуҳишҳои илмиву назариявии 
муҳаққиқону забоншиносони ватанию хориҷӣ, аз ҷумла Н.Маъсумӣ, Ш. Ниёзӣ, 
М.Турсунов, М.Муҳамадиев, Қ. Тоҳирова, М. Шукуров, Н. Шарофов, А. 
Халилов, Б.Ниёзмуҳамадов, Д. Саймиддинов, Ш.Рустамов, Б.Камолиддинов, 
Х.Ҳусейнов, С.Ҳалимов, С. М.Н. Қосимова, С. Назарзода, С. Раҳматуллозода, 
М Султонов, А.Байзоев, С.Низомова, Р.Султонов, Ф.Амонова, О.Қосимов, 
Ж.Гулназарова, С. Мирзоев, А.Л.Хромов, В.А. Лившитс, В.М.Расторгуева, 
И.М.Оранский, Л.С. Пейсиков, Ю.А. Рубинчик, Т.А. Чавчавадзе, Д.Т. Чхеидзе, 
В.Н.Хохлачева, Н.М. Шанский, О.Д. Мешков ва дигарон ташкил медиҳанд.

Асосҳои методологии таҳқиқро дар рафти баррасии масъалаҳои дар пеш 
гузошташуда усулҳои гуногуни забоншиносии муосир, аз ҷумла усулҳои сохторӣ, 
муқоисавии диахрониву синхронӣ, забоншиносии иҷтимоӣ ва этнолингвистика 
ташкил додаанд.

Методи таҳқиқи диссертатсия моро, асосан методҳои синхронӣ, диахронӣ, 
таҳлили луғавӣ-маъноӣ, сохториву грамматикӣ ва этимологӣ ташкил медиҳад. 
Инчунин яке аз воситаҳои асосии таҳқиқ методи тавсифӣ буда, ҳангоми 
ҷамъоварӣ, тавсиф, таҳлили калимаҳои мураккаби сеҷузъа ва шарҳу эзоҳи ҳар як 
ҷузъи калима аз ин усул истифода гардидааст.

Аҳаммияти натиҷаҳои бадастовардаи довталаб барои дарёфти дараҷаи илмӣ 
дар амалия чунин тасдиқ карда мешавад, ки натиҷаҳои дар диссертатсия 
бадастомада пажуҳиши дигар муҳаққиқони ин самтро тақвият бахшида, онҳоро 
метавон дар омӯзиши тарзу усул ва мавриди корбаст гардидани калимаҳои 
мураккаби сеҷузъа муқаррар намуд. Вижагиҳои маъноии калимаҳои сеҷузъа ва 
роҳу воситаҳои пайдоиши онҳо нишон дода шудааст. Натиҷаҳои диссертатсия 
метавонанд дар шаклгирии корҳои илмии таҳқиқотии марбут ба калимасозӣ ва 
луғатшиносӣ истифода гарданд. Бо ҳамин мақсад ҷанбаҳои вижаи таҳлили ин 

5



пажуҳишро дар самтҳои зерин метавон кор бурд: барои таҳияи мавод дар 
омӯзиши масъалаҳои забоншиносӣ, лексикография, маъношиносӣ, луғатшиносӣ; 
барои такмили фарҳангҳои тафсирии забони тоҷикӣ.

Баррасии эътимоднокии натиҷаҳои таҳқиқ нишон доданд, ки дар таҳқиқи 
диссертатсионӣ аз консепсияҳои илмӣ ва назарияи забоншиносони ватанию 
хориҷӣ истифода шудаанд. Дар маҷмуъ, дараҷаи эътимоднокии натиҷаҳои таҳқиқ 
аз дақиқияти маълумот, мутобиқат намудани ҳаҷми маводи таҳқиқ, коркарди 
натиҷаҳои таҳқиқ, ҳаҷми интишорот ва интихоби методҳои таҳқиқ бармеояд. 
Хулоса ва тавсияҳо дар асоси таҳлили илмии натиҷаҳои таҳқиқи назарӣ 
пешниҳод гардидаанд.

Саҳми шахсии довталаби дарёфти дараҷаи илмиро дараҷаи дарки 
масъалаҳои дар диссертатсия баррасишуда, натиҷаҳо ва хулосаҳои асосии кор, 
муқаррароти ба ҳимоя пешниҳодшуда ва мустақил ифода шудани нуқтаи назари ӯ 
нисбат ба мавзуи таҳқиқ таъйид мекунанд. Тарҳ, баррасӣ ва коркарду таҳлили 
мавзуи диссертатсионӣ маҳсули фаъолияти чандинсолаи муаллиф мебошанд.

Дар ҷаласаи шурои диссертатсионии бВ.КОА-021-и назди Донишгоҳи 
миллии Тоҷикистон аз 20-уми апрели соли 2023 барои сазовор донистани 
Каримова Гулзира Нуруллоевна барои дарёфти дараҷаи илмии доктори фалсафа 
(РМ>), доктор аз рӯйи ихтисоси 60020500 - Филология (60020502-Забони тоҷикӣ) 
қарор қабул карда шуд.

Ҳангоми овоздиҳии пинҳонӣ дар шурои диссертатсионӣ 11 нафар, аз ҷумла 
5 нафар докторони илм аз рӯйи ихтисоси 10.02.01 - Забони тоҷикӣ иштирок 
доштанд.

Дар овоздиҳӣ 11 нафар иштирок намуданд. Аз 15 нафар аъзои ба ҳайати 
шурои диссертатсионӣ шомилбуда овоз доданд: тарафдор - 11 нафар, муқобил - 
нест, бетараф - нест, бюллетенҳои беэътибор - нест.

Раиси шурои диссертатси 
доктори илми филологщ Хоҷаев Д.

Ҷураева М.
Котиби илмии шурои ДИСё 
доктори илми филология, пр

20-уми апрели соли 2023

